
				এই পাতাটির মুদ্রণ সংশোধন করা প্রয়োজন। 
চতুর্থ সর্গ। >
হয় নাই । তিনি আমার স্কন্ধে হস্তার্পণ করিয়া কহিতে লাগিলেন, অহে গ্ৰীকযুবক ! তুমি অবিলম্বেই আমার অধিকারে প্রবেশ করিবে এবং এক অশেষস্থখাস্পদ পরম রমণীয় দ্বীপে উপনীত হইবে ; তথায় তোমার সৰ্ব্বজনপ্রার্থনীয় অশেষবিধ সুখসম্ভোগের সম্পূর্ণ সুযোগ ঘটিৰে ; অতএব তুমি এই অবধি আপন অন্তঃকরণে অভিলাষানুরূপ স্থখসস্তোগের প্রণালী কল্পনা করিতে আরম্ভ কর । আর তুমি ইহা স্থির সিদ্ধান্ত জানিবে যে, আমি সকল দেবীর প্রধান ও সৰ্ব্বাপেক্ষা সমধিক পরাক্রমশালিনী, অতএব আমি তোমার প্রতি সদয় হইয় যে অভিলষিত সুখসম্ভোগের সুযোগ ঘটাইয়া দিতেছি, সাবধান ! যেন তাহা অগ্রাহ্য করিয়া আমার অবমাননা, ও তদুপলক্ষে অামার কোপে পড়িয়া আত্মবিনাশ সম্পাদন, করিও না ।
এই সময়ে আমি দেখিতে পাইলাম, কামদেব দুইটি পক্ষ বিস্তার করিয়া জননীর চতুর্দিকে উড়িয়া বেড়াইছেছেন। মধুরতা ও বাল্যকালোচিত ঋজুতা সেই প্রিয়দর্শনের সহাস্য বদনে স্থস্পষ্ট লক্ষিত হইতে লাগিল ; কিন্তু র্তাহার উজ্জ্বল নয়নযুগলের অনিৰ্ব্বচনীয় ভঙ্গী দর্শনে আমার হৃৎকুম্প হইতে লাগিল। তিনি আমার প্রতি অতি স্নিগ্ধ কটাক্ষ নিক্ষেপ করিয়া যার পর নাই মনোহর ভাবে ঈষৎ’ হাস্য করিলেন বটে ; কিন্তু উহা নিৰ্দয়ত, দুরাশয়ত ও অবজ্ঞাসূচক উপহাল মাত্র বলিয়া বিলক্ষণ

